
სრულიად საქართველოს კათოლიკოს-პატრიარქის 
სიტყვა სვეტიცხოვლობას, საქართველოში 
ქრისტიანობის სახელმწიფო რელიგიად 
გამოცხადების 1700 წლისთავზე

უწმინდესისა და უნეტარესის, სრულიად საქართველოს კათოლიკოს-პატრიარქის, 
მცხეთა-თბილისის მთავარეპისკოპოსის და ბიჭვინთისა და ცხუმ-აფხაზეთის 
მიტროპოლიტ შიო III-ის სიტყვა სვეტიცხოვლობას, საქართველოში ქრისტიანობის 
სახელმწიფო რელიგიად გამოცხადების 1700 წლისთავზე

თქვენო აღმატებულებავ, ბატონო პრეზიდენტო,
თქვენო აღმატებულებავ, ბატონო პარლამენტის თავმჯდომარევ,
თქვენო უნეტარესობავ, პრეშოვის მთავარეპისკოპოსო, ჩეხეთისა და სლოვაკეთის 
მიტროპოლიტო როსტისლავ,
ყოვლად სამღვდელონო მღვდელმთავარნო,
ღირსნო მამანო, დედანო, ძმანო და დანო,
ძვირფასო სტუმრებო!

გილოცავთ დღევანდელ დიდებულ დღესასწაულს – სვეტიცხოვლობას, წმინდა საუფლო 
კვართის ხსენებას და წმინდათა მოციქულთა სწორთა, მეფე მირიანის და დედოფალ 



ნანას ხსენებას.

„ესე არს დღე უფლისა, რომელ ქმნა უფალმან; ვიხარებდეთ და ვიშუებდეთ ამას შინა“ 
(ფს. 117, 24), – ამბობს წმინდა წინასწარმეტყველი დავითი.

დიდია დღეს ჩვენი სიხარულისა და მადლიერების მიზეზი! წელს საქართველო 
ქრისტიანობის სახელმწიფო რელიგიად გამოცხადების 1700 წლისთავს აღნიშნავს. 
სვეტიცხოვლის დიდებულ ტაძარში შეკრებილნი ერთობით ვადიდებთ უფალს და 
ვზეიმობთ ჩვენი ეკლესიისა და ქვეყნისთვის ამ უმნიშვნელოვანეს მოვლენას.

ყველას გილოცავთ ამ ისტორიულ თარიღს!

დღეს განსაკუთრებულად ვფიქრობთ ჩვენს წარსულზე, აწმყოსა და მომავალზე; რა იყო 
და არის ის ძალა, რომელმაც განაპირობა ქართველი ერის გადარჩენა, მიუხედავად 
ამდენი ქარტეხილისა?!

უფალი იესო ქრისტე ბრძანებს: „მე ვარ გზა, ჭეშმარიტება და ცხოვრება“. 
საქართველოს ისტორია მეტყველებს იმაზე, რომ მრავალი განსაცდელისა, დაცემისა 
თუ შეცოდების მიუხედავად, ქართველ ხალხს არასდროს გადაუხვევია ქრისტეს გზიდან; 
და უფალიც თავისი მადლითა და წყალობით მუდამ შეგვეწეოდა და გვწინამძღვრობდა 
ამ გზაზე.

ღვთის განგებულებით, ჯერ კიდევ პირველ საუკუნეში ქრისტიანობის ერთ-ერთი 
უდიდესი სიწმინდის, მაცხოვრის წმინდა კვართის მობრძანებით დაიწყო ჩვენი 
ეკლესიისა და ერის ქრისტეს სიყვარულით ნასაზრდოები ისტორია. მას მოჰყვა 
წილხვდომილობა ღვთისმშობლისადმი ჩვენი ერისა და ქადაგება ქრისტეს 
მოციქულებისა – ანდრია პირველწოდებულისა, სვიმონ კანანელისა, მატათასი, 
ბართლომესი და თადეოზისა.

ამ სამოციქულო გზისა და ღვაწლის გაგრძელება იტვირთა წმინდა მოციქულთასწორმა 
ქალწულმა ნინომ, როცა IV საუკუნეში ღვთის განგებულებით და ყოვლადწმინდა 
ღვთისმშობლის კურთხევით ჩვენი ქვეყნისკენ გამოემართა და თავისი ქადაგებით 
„ჭეშმარიტებასა და ცხოვრებას“ – თვით უფალ იესო ქრისტეს აზიარა ქართველი ერი. 
მის მიერ მეფე მირიანისა და დედოფალ ნანას მოქცევამ კი ეს სულიერი არჩევანი 
ქრისტიანობის სახელმწიფო რელიგიად გამოცხადებით დააგვირგვინა, რასაც მოჰყვა V 
საუკუნეში წმინდა მეფე ვახტანგ გორგასლის ღვაწლით საქართველოს ეკლესიისთვის 
ავტოკეფალიის მინიჭება. სიმბოლურია, რომ ეს დიდი კეთილმსახური მეფე სწორედ ამ 
წმინდა ტაძარში განისვენებს.



რა თქმა უნდა, აღნიშნულ მოვლენათა შორის განსაკუთრებით გამორჩეული იყო 
მაცხოვრის წმინდა კვართის მობრძანება ჩვენს ქვეყანაში და დავანება მცხეთაში, 
სვეტიცხოვლის წმინდა ტაძარში.

III საუკუნის დიდი მოღვაწის, მღვდელმოწამე კვიპრიანე კართაგენელის სწავლებით, 
საუფლო კვართი არის სიმბოლო ღვთისგან მომდინარე ერთობისა, რომლის 
დარღვევაც კვართის მფლობელს არ შეუძლია. „ქრისტეს შესამოსლის ფლობა, – წერს 
იგი, – არ ძალუძს იმას, ვინც არღვევს და განყოფს ქრისტეს ეკლესიას“. განურღვეველი 
კვართი, ასევე, ერთიანი ეკლესიის სიმბოლოა და, შესაბამისად, ეკლესიის თავისა, ანუ 
თვით უფალ იესო ქრისტესი.

ჩვენს წინაპრებს კარგად ესმოდათ, რომ კვართის ფლობა არის უფლის დიდი ლოცვა-
კურთხევა, რომელიც ნიშნავს ღვთისგან დადგენილ სამოღვაწეო დანიშნულებას, 
კვართისმცველობას, რაც ეკლესიის ერთიანობაზე ზრუნვას და მისი დაცვისთვის 
თავდადებას გულისხმობს. კვართის ფლობა ნიშნავს სულიერ ახოვანებას, მზაობას 
ჭეშმარიტების მიღებისა და დაცვისთვის, რომელიც ესოდენ ძალუმად გამოავლინა 
მთელი თავისი ისტორიის განმავლობაში ქართველმა ხალხმა.

სვეტიცხოვლის აღმართვა ახალი ცნობიერების დამკვიდრების, სულიერი ეპოქის 
საწყისად იქცა ჩვენთვის. ღვთივბრწყინვალე და მირონმდინარე სვეტის სასწაულით 
გამოვლინდა ღვთის განგებულება და ძალა, მადლი და უსაზღვრო წყალობა ქართველ 
ერზე. სვეტიცხოველი იქცა ქართველი ერის რწმენის, ერთიანობისა და ეროვნული 
ცნობიერების ერთ-ერთ უმთავრეს გამოხატულებად.

სვეტიცხოვლის ტაძარში ერთგვარად გაერთიანდა ძველი და ახალი აღთქმის სულიერი 
მემკვიდრეობა: უფლის წმინდა კვართი, როგორც ეკლესიის ერთიანობისა და 
განუყოფლობის სიმბოლო, და წმინდა ელია წინასწარმეტყველის ხალენი – ძველი 
აღთქმის ერთ-ერთი უდიდესი სიწმინდე, რომელიც ქრისტეს შობამდე 600 წლით ადრე 
ებრაელებმა ჩამოაბრძანეს ჩვენს მიწაზე და აქ არის დაფლული.

ამ დიდი სიწმინდეების და ქრისტეს გზის ერთგულებამ განაპირობა ჩვენი ერის 
გადარჩენა. სწორედ ამას შეგვაგონებდნენ მუდამ ჩვენი დიდი მოღვაწეებიც. როგორც 
წერდა წმინდა ილია მართალი (ჭავჭავაძე): „საქართველო ეწამა და ჯვარს ეცვა 
ქრისტესთვის და ეკლის გვირგვინი დაიდგა, მაგრამ არავის შეარყევინა ჭეშმარიტი 
სარწმუნოება … ქრისტიანობამ შემოგვინახა ჩვენი მიწა-წყალი, ჩვენი ენა, ჩვენი 
ვინაობა, ჩვენი ეროვნება… და დღემდე გვიპატრონა“.

ამიტომ ღრმად გვწამს, რომ თუ ამ გზიდან არ გადავუხვევთ, მადლი ღვთისა, რომელიც 
მუდამ იფარავდა საქართველოს ხილული და უხილავი მტრებისაგან, კვლავაც 
დაგვიცავს და დაგვიფარავს.



უფალმა მოგვანიჭოს ძალა ამ სულიერი სარბიელის მართებულად აღსრულებისა!

ამ ღირსშესანიშნავ დღეს განსაკუთრებული სიყვარულითა და მადლიერებით ვიხსენებთ 
ნეტარხსენებულ სრულიად საქართველოს კათოლიკოს-პატრიარქ ილია II-ს. მისი 
თითქმის ნახევარსაუკუნოვანი მოღვაწეობა იყო დაუღალავი მსახურება, მამობრივი 
მზრუნველობა და ლოცვა ჩვენს ერში ჭეშმარიტი სარწმუნოების განმტკიცებისა და 
სულიერი აღორძინებისათვის.

სწორედ მისმა დიდმა შრომამ გამოიღო ის კეთილი ნაყოფი, რომლის მოწმენიც დღეს 
ვართ: ეკლესიაც, ხალხიც, ხელისუფლებაც – ერთად ვზეიმობთ საქართველოში 
ქრისტიანობის სახელმწიფო რელიგიად გამოცხადების 1700 წლისთავს.

დღეს ასევე აღინიშნება ყოვლადწმინდა ღვთისმშობლის საფარველის დღესასწაული, 
რომელიც კიდევ ერთხელ გვახსენებს, რომ დედა ღვთისა გვიცავს ყოველგვარი 
უბედურებისა და ცხოვრებისეული ქარიშხლისგან. ამიტომ მწუხარებისა თუ 
განსაცდელის ჟამს მას უნდა ვთხოვოთ მფარველობა და იგი აუცილებლად შეგვეწევა.

კიდევ ერთხელ გილოცავთ დღევანდელ დღეს! ღმერთმა დაგლოცოთ და 
გაგაძლიეროთ!

ყოვლადწმინდა ღვთისმშობლის მეოხებით, წმინდა საუფლო კვართისა და 
სვეტიცხოვლის მადლით, ღმერთმა დალოცოს, გააძლიეროს და გაამთლიანოს 
საქართველო.

„უფალმან ძალი ერსა თვისსა მოსცეს, უფალმან აკურთხოს ერი თვისი მშვიდობით“ 
(ფს. 28. 11), ამინ!

მცხეთა, სვეტიცხოვლის საპატრიარქო ტაძარი

14 ოქტომბერი, 2026 წელი

Your Excellency, Mr. President,

Your Excellency, Mr. Chairman of Parliament,

Your Beatitude, Archbishop of Prešov, Metropolitan of the Czech Lands and Slovakia 
Rostislav,

Your Eminences, Most Reverend Hierarchs, Reverend Fathers, Mothers, Brothers 
and Sisters, Dear Guests!

I congratulate you on today’s glorious feast—Svetitskhovloba, the Commemoration 
of the Holy Robe of the Lord, and the Commemoration of the Holy Equals-to-the-



Apostles, King Mirian and Queen Nana.

“This is the day the Lord has made; let us rejoice and be glad in it” (Ps. 118:24), 
says the Holy Prophet David.

Great is the reason for our joy and gratitude today! This year, Georgia marks the 
1700th anniversary of the proclamation of Christianity as the state religion. 
Gathered in the majestic Cathedral of Svetitskhoveli, we together glorify the Lord 
and celebrate this most significant event for our Church and country.

I congratulate everyone on this historical date!

Today, we think in a special way about our past, present, and future; what was and 
is the force that ensured the salvation of the Georgian nation, despite so many 
upheavals?!

The Lord Jesus Christ declares: “I am the Way, the Truth, and the Life.” The history 
of Georgia testifies that, despite many trials, falls, or sins, the Georgian people 
have never deviated from the Path of Christ; and the Lord, by His grace and mercy, 
has always helped and guided us on this Path.

By the Providence of God, as early as the first century, with the bringing of one of 
the greatest sacred treasures of Christianity—the Holy Robe of the Savior—began 
the history of our Church and nation, nurtured by the love of Christ. This was 
followed by the allotment of our nation to the Mother of God and the preaching of 
the Apostles of Christ: Andrew the First-Called, Simon the Zealot, Matthias, 
Bartholomew, and Thaddaeus.

The continuation of this apostolic path and labor was undertaken by the Holy Equal-
to-the-Apostles Virgin Nino, when in the 4th century, by the Providence of God and 
the blessing of the Most Holy Mother of God, she set out toward our country and, 
through her preaching, introduced the Georgian nation to “the Truth and the 
Life”—our Lord Jesus Christ Himself. Her conversion of King Mirian and Queen Nana 
crowned this spiritual choice with the proclamation of Christianity as the state 
religion, which was followed in the 5th century by the granting of autocephaly to 
the Church of Georgia through the labors of the Holy King Vakhtang Gorgasali. It is 
symbolic that this great pious king rests precisely in this holy cathedral.

Of course, among these events, the bringing of the Holy Robe of the Savior to our 
country and its placement in Mtskheta, in the holy Cathedral of Svetitskhoveli, was 
especially prominent.



According to the teachings of the great 3rd-century ascetic, the Hieromartyr 
Cyprian of Carthage, the Lord’s Robe is a symbol of the unity coming from God, 
which the possessor of the Robe cannot violate. “The possession of Christ’s 
garment,” he writes, “cannot be achieved by one who violates and divides the 
Church of Christ.” The undivided Robe is also a symbol of the unified Church and, 
accordingly, of the Head of the Church, that is, our Lord Jesus Christ Himself.

Our ancestors well understood that the possession of the Robe is a great blessing 
from God, which means the divinely appointed purpose of labor—guardianship of 
the Robe—which implies caring for the unity of the Church and self-sacrifice for its 
defense. Possession of the Robe signifies spiritual fortitude, readiness to accept 
and defend the Truth, which the Georgian people have manifested so powerfully 
throughout their entire history.

The erection of Svetitskhoveli Cathedral became for us the beginning of the 
establishment of a new consciousness, a spiritual epoch. Through the miracle of 
the divinely radiant and myrrh-streaming Pillar, the Providence and power of God, 
His grace and boundless mercy upon the Georgian nation were revealed. 
Svetitskhoveli became one of the primary expressions of the faith, unity, and 
national consciousness of the Georgian nation.

In Svetitskhoveli Cathedral, the spiritual heritage of the Old and New Testaments 
is, in a way, united: the Holy Robe of the Lord as a symbol of unity and indivisibility 
of the Church, and the mantle of the Holy Prophet Elijah—one of the greatest holy 
relics of the Old Testament, which 600 years before the Nativity of Christ was 
brought by the Jews to our land and is buried here.

Devotion to these great sacred relics and to the Path of Christ ensured the 
salvation of our nation. This is precisely what our great figures always taught us. As 
Saint Ilia the Righteous (Chavchavadze) wrote: “Georgia suffered martyrdom and 
was crucified for Christ and was crowned with a crown of thorns, but did not let 
anyone shake the true faith… Christianity preserved for us our land, our language, 
our identity, our nationality… and has cared for us to this day.”

Therefore, we firmly believe that if we do not deviate from this Path, the grace of 
God, which has always protected Georgia from visible and invisible enemies, will 
continue to protect and shield us.

May the Lord grant us the strength to rightly fulfill this spiritual arena!

On this remarkable day, with special love and gratitude, we remember the ever-



memorable Catholicos-Patriarch of All Georgia, Ilia II. His nearly half-century of 
service was tireless ministry, fatherly care, and prayer for the strengthening of the 
true faith and spiritual revival in our nation.

It is precisely his great labor that has yielded the good fruit of which we are 
witnesses today: the Church, the people, the authorities—together we celebrate 
the 1700th anniversary of the proclamation of Christianity as the state religion in 
Georgia.

This day also marks the Feast of the Protection of the Most Holy Mother of God, 
which reminds us once again that the Mother of God protects us from every 
misfortune and storm of life. Therefore, in times of sorrow or trial, we must ask her 
for protection, and she will certainly help us.

I congratulate you once again on this feast day! May God bless you and strengthen 
you!

Through the intercession of the Most Holy Mother of God, by the grace of the Holy 
Robe of the Lord and Svetitskhoveli Cathedral, may God bless, strengthen, and 
unify Georgia.

“The Lord will give strength to His people; the Lord will bless His people with 
peace” (Ps. 29:11), Amen!

